
游東湖

作者：戴良　元末明初

本作品收錄於《列朝詩集/甲前05》

漾舟疑港斷，進帆喜湖廣。

境麗趣非一，路迷心已往。

雲峰互稠沓，煙波紛滉瀁。

梵宇浮鏡入，琳宮躡屏上。

浪起孤嶼沉，水落眾山長。

隱隱草畔堤，悠悠蘆際榜。

幽懷自此多，客情復誰獎。

身固脫虞阱，心猶寄塵網。

安得超世姿，來縱山泉賞。

此作品在全世界都属于公有领域，因为作者逝世已经超过100年，且作品于1931年1月1日

之前出版。

